
ᓰᐲᓰ, ᑕᒫᓃᒍᑎᓕᒃ ᑲᓇᑕᒧᑦ 
2025-2030 ᐸᕐᓇᓯᒪᑦᓯᐊᕆᐊᕈᑦ 

 
ᓇᐃᓈᖅᓯᒪᔪᖅ ᐸᕐᓇᓯᒪᑦᓯᐊᕆᐊᕈᑦ 

ᓰᐲᓰ/ᓈᓚᐅᑎᖓ-ᑲᓇᑕᒥ ᑭᒃᑯᓕᒫᓅᖓᔪᓂᑦ ᑐᓴᐅᒪᑎᑦᓯᔨᐅᕗᑦ: ᑐᕌᒐᕆᔭᕗᑦ ᑐᓴᐅᒪᑎᑦᓯᒍᒪᓪᓗᑕ, 
ᖃᐅᒪᕆᐊᖅᑎᑦᓯᒍᒪᓪᓗᑕ ᐊᒻᒪᓗ ᖁᕕᐊᓱᑦᑎᑦᓯᔪᒪᓪᓗᑕ ᐊᑐᓂ ᐊᒻᒪᓗ ᐃᓘᓐᓇᐃᓂᒃ, ᑲᓇᑕᓕᒫᒥ. ᑕᕝᕙᓃᑉᐳᒍᑦ 
ᐃᓕᑦᓯᓐᓄᑦ, ᒪᓂᒻᒥᓪᓗᑕ ᐱᔭᕆᐊᑭᑦᑑᓪᓗᑎᑦ ᖃᐅᔨᔭᒍᓐᓇᖅᑐᓂᒃ, ᐊᑐᐃᓐᓇᐅᑎᑕᐅᔪᓂᒃ, ᐊᑑᑎᖃᖅᑐᓂᒃ, ᐊᒻᒪᓗ 
ᐃᓱᒪᑖᕈᑎᒋᒍᓐᓇᖅᑕᕐᓂᒃ. ᐊᖏᖅᓯᒪᑦᓯᐊᖅᑐᒍᑦ ᑐᓂᓯᖃᑦᑕᕈᒪᓪᓗᑕ ᓇᓗᓇᐃᖅᑕᐅᓯᒪᔪᓂᒃ ᐊᒻᒪᓗ ᓱᓕᔪᓂᒃ 
ᑐᓴᕋᑦᓴᓂᒃ ᑕᒻᒪᖅᓯᒪᙱᑦᑐᓂᒃ, ᐃᓚᐃᓐᓈᙱᓪᓗᑕ, ᓱᓕᓂᖃᑦᓯᐊᖅᑐᓂᒃ ᐊᒻᒪᓗ ᐃᒻᒥᒃᑰᖓᔪᓂᒃ; ᐃᓚᐅᑎᑦᓯᓂᖅ 
ᐊᒻᒪᓗ ᖃᐅᒻᒪᖅᐹᓪᓕᓇᖅᑐᑦ ᖁᕕᐊᓱᒋᐊᖅᑎᑦᓯᓂᖅ ᓴᖅᑭᔮᖅᑎᑦᓯᒋᐊᕐᓂᕐᓗ ᓄᓇᓕᓐᓂ ᓴᓇᐅᒐᕐᓂᒃ; ᐊᒻᒪᓗ 
ᐊᐃᕙᖃᑎᒌᑦᑎᑦᓯᓪᓗᑕ ᐱᒻᒪᕆᐅᔪᓂᒃ ᐃᑲᔪᖅᓯᕚᓪᓕᕈᑕᐅᓂᐊᖅᑐᓂᒃ ᑐᑭᓯᑦᓯᐊᕐᓂᖅᓴᐅᖁᓪᓗᒋᑦ ᓄᓇᕐᔪᐊᑦᑎᓐᓂ 
ᐊᒻᒪᓗ ᓯᕗᓂᑦᓴᓕᐅᖃᑎᒌᓪᓗᑕ. ᑕᐃᒪᐃᖃᑦᑕᖅᑐᒍᑦ ᐱᓕᕆᖃᑎᖃᖅᑐᑕ ᐊᓪᓚᓂᑦ, ᐃᓄᓐᓂᑦ ᐊᒻᒪᓗ ᐊᓪᓚᖓᔪᓂᑦ; 
ᑐᓴᕋᑦᓴᖃᖅᑎᑦᓯᓪᓗᑕ ᓴᖅᑭᔮᖅᑎᑦᓯᔪᓂᑦ ᓄᓇᖃᖅᑳᖅᓯᒪᔪᐃᑦ ᐃᓕᖅᑯᓯᖏᓐᓂᑦ ᐊᒻᒪᓗ ᓄᓇᖃᖅᑳᖅᓯᒪᔪᐃᑦ 
ᐅᖃᐅᓯᖏᓐᓂᑦ ᑲᓇᑕᒥ. ᐱᑐᑦᓯᒪᑎᑦᓯᕗᒍᑦ ᑲᓱᖅᑎᕆᓪᓗᑕ ᐃᓕᑕᕆᔭᐅᓯᒪᔪᒥᒃ ᐅᖃᐅᓯᖃᖅᑐᓂᒃ ᖃᑦᓰᓐᓇᐅᓂᖅᓴᔪᓄᑦ 
ᓄᓇᓕᓐᓄᑦ ᓯᔾᔭᓕᒫᑦᓯᐊᑦᑎᓐᓂ.. ᐃᓕᑕᖅᓯᕗᒍᑦ ᑲᒪᒋᔭᑦᓴᖃᕐᓂᑦᑎᓐᓂᒃ ᐃᑲᔪᖅᑐᐃᓗᑕ ᒪᑭᑎᑦᓯᒋᐊᕐᓄᑕᓄ ᑲᓇᑕᒥ 
ᑐᓴᕋᑦᓴᓕᕆᔨᓂᒃ, ᑐᓴᕋᑦᓴᓕᕆᔨᓂᒃ ᐊᒻᒪᓗ ᓴᓇᔪᓐᓇᕐᓂᕐᒥᒃ ᐊᕙᑎᐅᔪᑦ ᐊᒻᒪᓗ ᐃᑲᔪᕐᓗᒋᑦ ᐱᕈᖅᐸᓪᓕᐊᖁᓪᓗᒋᑦ 
ᐱᓕᕆᖃᑎᒌᓐᓂᒃᑯᑦ ᑲᑐᔾᔨᖃᑎᒌᓐᓂᒃᑯᓪᓗ. 

ᑕᒫᓃᑉᐳᒍᑦ ᐊᑐᓂ ᐃᓘᓐᓇᐃᓄᓪᓗ  

ᑐᕌᒐᕆᔭᕗᑦ ᑲᓱᖃᑎᖃᕈᒪᓪᓗᑕ ᐃᓄᓕᒫᓂᒃ ᓄᓇᖃᖅᑐᓂᒃ ᑕᒫᓂ ᓄᓇᓕᕐᔪᐊᕐᒥ, ᐱᔮᖅᑯᑎᒋᓪᓗᒍ ᑎᑭᐅᑎᓇᓱᐊᕐᓂᖅ 
ᑕᐃᒃᑯᓄᖓ ᖃᐅᔨᒪᙱᓱᖓᖅᑐᓄᑦ ᐅᕙᑦᑎᓐᓂᒃ ᓱᓕ ᐅᕝᕙᓘᓐᓃᑦ ᑕᐃᒃᑯᓄᖓ ᐱᔨᑦᑎᕋᖅᑕᐅᙱᓗᐊᖅᑐᕆᔪᓄᑦ. 
ᐊᖏᖅᓯᒪᑦᓯᐊᖅᑐᒍᑦ ᓈᓚᑦᓯᐊᕈᒪᓪᓗᑕ ᐱᔪᒪᔭᖏᓐᓂᒃ, ᓴᓇᓗᑕ ᑐᓴᕋᑦᓴᓂᒃ ᒪᓂᒻᒥᓗᑕᓄ ᐆᒻᒪᑎᓂᑦ ᐃᓱᒪᓂᓪᓗ 
ᐊᑦᑐᐃᓂᖃᖅᑐᓂᒃ, ᐊᒻᒪᓗ ᑕᒪᒃᑯᐊ ᑐᓴᕋᑦᓴᐃᑦ ᐊᑐᐃᓐᓇᐅᖁᓪᓗᒋᑦ ᓇᓂᑐᐃᓐᓇᖅ ᑐᓴᕋᑦᓴᓂᐊᖃᑦᑕᕋᓗᐊᖅᐸᑕ, 
ᓴᓇᖁᓪᓗᑕ ᓇᐅᓕᒫᕐᓄᑦ ᐱᔨᑦᓯᕈᑏᑦ ᐃᓚᐅᑎᑦᓯᓂᖅᓴᐅᓕᕐᓗᑎᑦ ᐊᒻᒪᓗ ᒪᑭᒪᐃᓐᓇᕈᓐᓇᕐᓗᑎᑦ. 

ᐋᖅᑭᒋᐊᖁᓪᓗᒋᑦ ᐱᔨᑦᓯᕋᐅᑎᕗᑦ ᐊᒻᒪᓗ ᐊᑑᑎᖃᑦᓯᐊᖁᓪᓗᒋᑦ ᑭᖑᕚᑦᓴᑦᑎᓐᓄᑦ, ᓵᙵᕕᖃᒃᓂᖅᓴᐅᓂᐊᖅᑐᒍᑦ 
ᐱᖓᓲᓕᖅᑲᖓᔪᓂᑦ ᐃᓅᖃᑎᒌᑦᑐᓄᑦ ᑐᓴᕋᑦᓴᖃᖅᑎᑦᓯᓂᕐᒥ:  

● ᓄᑕᖅᑲᓄᑦ ᐃᓅᓱᑦᑐᓄᓪᓗ: ᖃᐅᔨᒪᕗᒍᑦ ᑕᒪᒃᑯᐊ ᐅᑭᐅᖃᑎᒌᑦᑐᑦᓴᔭᐃᑦ ᖃᕆᑕᐅᔭᑎᒎᖅᑳᕐᒪᑕ 
ᕿᒥᕐᕈᓇᓐᓂᖅᓴᐅᕙᑦᑐᑎᓪᓗ ᖃᕆᑕᐅᔭᒃᑯᑦ ᐱᑐᑦᓯᒪᕕᐅᔪᓂᑦ. ᐊᔪᐃᓐᓇᐅᑎᒋᒋᐊᓕᕗᑦ 
ᑕᓴᕋᑦᑕᖃᖅᑎᒋᐊᕐᓗᒋᑦ, ᐃᔾᔭᒋᔭᑦᓴᐅᒋᐊᕐᓗᑕ ᑕᒪᒃᑯᓄᖓ ᓴᐳᒥᒻᒥᓗᒋᓪᓗ ᑲᓇᑕᒥ ᐱᓯᒪᔪᓂᒃ 
ᓇᓂᓯᔪᓐᓇᓂᖅᓴᐅᑯᓪᓗᒋᑦ, ᓴᓇᓗᑕ ᐊᑕᐃᓐᓇᕈᓐᓇᖅᑐᒥᒃ ᐱᓕᕆᖃᑎᒌᓐᓂᕐᒥᒃ ᐅᑭᐅᑭᑦᑑᓂᖏᓐᓂ 
ᐱᕈᖅᐸᓪᓕᐊᑎᓪᓗᒋᓪᓗ. 

● ᑎᑭᑉᐸᓪᓕᐊᓕᓵᖅᑐᑦ: ᑲᓇᑕ ᐊᓯᔾᔨᐸᓪᓕᐊᑐᐃᓐᓇᕐᒪᑦ ᑲᓇᑕᐅᑉ ᓯᓚᑖᓂᑦ ᐱᓯᒪᔪᓂ ᑎᑭᑉᐸᓪᓕᐊᔪᓄᑦ ᐊᒻᒪᓗ 
ᑲᓇᑕᓕᒫᒥ ᐃᓕᖅᑯᓯᖃᑎᒌᙱᑑᑎᐅᑎᓪᓗᒋᑦ, ᐊᖏᖅᓯᒪᑦᓯᐊᖅᑐᒍᑦ ᐋᖅᑭᒋᐊᕆᓂᕐᒥᒃ ᒪᓂᒻᒥᓂᖅᓴᐅᖁᓪᓗᑕ 
ᐱᔨᑦᓯᓂᖅᓴᐅᖁᓪᓗᑕᓗ ᑖᒃᑯᓂᖓ ᐊᔾᔨᒌᙱᑦᑐᓂᒃ ᓄᓇᓕᖃᖅᑐᓂᒃ. ᐊᑐᓂ ᑎᑭᑉᐸᓕᐊᓕᓵᖅᑐᑦ 
ᐊᖏᕐᕋᖅᓯᒪᔫᔮᖁᕙᕗᑦ, ᑐᓴᐅᒪᑎᑕᐅᓗᑎᒃ, ᖁᕕᐊᓱᑦᑎᑕᐅᓗᑎᓪᓗ ᑐᓴᕋᑦᓴᖃᖅᑐᓂᒃ ᒪᓕᑦᑐᓂᒃ 
ᐃᓅᓯᓪᓚᕆᖏᓐᓂᑦ ᐱᔪᒪᔭᖏᓐᓂᓪᓗ. ᑕᐃᑲᓂ ᐊᑑᑎᖃᕈᓂ, ᐃᑲᔪᕐᓂᐊᖅᑐᒍᑦ ᑲᑎᑕᐅᓂᖏᓐᓄᑦ 
ᑎᑭᑉᐸᓪᓕᐊᔪᑦ ᐅᖃᐅᓯᓄᑦ ᐃᓕᑕᕆᔭᐅᓯᒪᔪᓄᑦ ᖃᑦᓰᓐᓇᐅᓂᖅᓴᓂ ᓄᓇᓕᐅᔪᓄᑦ, 
ᐊᑑᑎᖃᕐᓂᖅᓴᐅᓚᕿᓕᕐᓗᑕ. 

● ᑐᓴᕋᑦᓴᓂᐊᖅᑎᐅᙱᑦᑐᑦ ᐅᕝᕙᓘᓐᓃᑦ ᓈᒻᒪᒋᔭᖃᖅᓯᒪᙱᑦᑐᑦ: ᑕᒪᓐᓇ ᐊᔪᐃᓐᓇᐅᑎᒋᒋᐊᖃᕐᓂᐹᕗᑦ, 
ᐱᓗᐊᖅᑐᒥ ᐅᐱᕆᔭᖃᕐᓂᖏᓐᓄᑦ ᐱᔨᑦᓯᖅᑕᐅᓗᐊᖃᑦᑕᖅᓯᒪᙱᓂᕐᒥ ᐳᐃᒍᖅᑕᐅᓯᒪᔪᕆᓂᖏᓐᓄᓗ. ᑕᒪᓐᓇ 
ᐊᔪᐃᓐᓇᐅᑎᒋᒋᐊᓕᕗᑦ ᐱᕕᑦᓴᖃᕐᓂᐅᔪᖅ ᐃᓚᐅᑎᑦᓯᒋᐊᕐᓂᒃᑯᑦ ᐅᖃᖃᑎᒌᑦᑎᑦᓯᓂᕐᒥᒪ 
ᐊᑑᑎᓪᓚᕆᑦᑕᖏᓐᓂᑦ ᑐᓴᕐᕕᒋᓗᒋᑦ. ᒪᓂᒻᒥᕕᒋᓗᒋᓪᓗ ᑐᓴᕋᑦᓴᓂᑦ ᑐᓴᐅᒪᑎᑦᓯᔪᓂᑦ ᖁᕕᐊᓱᑦᑎᑦᓯᔪᓂᓪᓗ 
ᑕᒪᒃᑯᖓ. 

ᐱᖓᓱᐃᑦ ᓇᐸᕈᑏᑦ ᑲᐃᓪᓗᑐᐃᒍᑎᒋᔭᕗᑦ ᐱᓕᕆᐊᑦᑎᓐᓂᒃ 

ᑖᓐᓇ 2025-2030 ᑎᒥᒥᐅᔫᑉ ᐸᕐᓇᓯᒪᑦᓯᐊᕆᐊᕈᑎᖓ ᓇᐸᕈᑎᖃᖅᑐᖅ ᐱᖓᓱᓂᒃ, ᖃᐅᔨᒪᒋᐊᑦᓯᐊᖁᓪᓗᑕ 
ᑕᒫᓃᑦᓯᐊᕋᓗᐊᕐᒪᖔᑦᑕ ᐃᓕᓐᓄᑦ, ᓇᒦᒃᑲᓗᐊᕈᕕᑦ: 

ᖃᓂᒋᔭᖃᕐᓂᖅ 
ᐊᖏᖅᓯᒪᑦᓯᐊᖅᑐᒍᑦ ᓴᙱᓕᖅᐹᓪᓕᖅᑎᑦᓯᔪᒪᓪᓗᑕ ᓄᓇᓕᓐᓂ ᐊᕕᑦᑐᖅᓯᒪᔪᓂᓗ ᓇᔫᑎᓂᖅᓴᐅᓗᑕ, 
ᖃᓂᓪᓕᕚᓪᓕᖁᓪᓗᑕ ᐃᓄᓐᓄᑦ ᐱᔨᑦᓯᖅᑕᑎᓐᓄᑦ, ᐱᓗᐊᖅᑐᒥᒃ ᑕᐃᒃᑯᐊ ᐃᓕᑕᕆᔭᐅᓯᒪᔪᒥ ᐅᖃᐅᓯᖃᖅᑐᑦ 
ᖃᑦᓰᓐᓇᐅᓂᖅᓴᐅᓪᓗᑎᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ. ᑕᒪᓐᓇ ᑐᑭᖃᖅᑐᖅ ᓇᒦᓐᓂᖏᓐᓂᒃ ᓇᔫᑎᓗᑕ ᐊᒻᒪᓗ 
ᑭᓇᐅᓂᖏᓐᓂᒃ ᑕᑯᑎᓴᐅᑎᑦᓱᓗᑕ: ᐅᖃᐅᓯᖃᕐᓗᑕ ᐅᓂᒃᑳᕐᓂᑦ ᐊᔾᔨᐅᖏᑦᑐᓂᒃ ᓱᓕᓂᖃᑦᓯᐊᕐᓗᑎᑦ, 
ᐊᒥᓱᙳᕆᐊᖅᑎᓪᓗᒋᑦ ᑐᓴᕋᑦᓴᓂᑦ ᓴᓇᔨᐅᔪᑦ, ᐊᒻᒪᓗ ᑭᐅᒍᑎᒋᒋᐊᖅᐸᓪᓗᒋᑦᐱᒻᒪᕆᐅᓪᓚᕆᑦᑐᑦ ᓄᓇᓕᓐᓄᑦ.  

ᖃᕆᑕᐅᔭᒃᑯᑦ ᓱᒃᑲᓕᓂᖅ 
ᓱᒃᑲᔪᒥᒃ ᐱᕙᓪᓕᐊᓂᖃᖅᑎᓪᓗᒍ ᖃᕋᓴᐅᔭᓕᕆᐅᑏᑦ, ᐊᓯᔾᔨᖅᐸᓪᓕᐊᕗᒍᑦ ᐱᔨᑦᓯᕋᐅᑎᕗᑦ ᖃᐅᔨᔭᐅᓂᖅᓴᐅᖁᓪᓗᒋᑦ 
ᐊᑑᑎᖃᕐᓂᖅᓴᐅᖁᓪᓗᒋᓪᓗ, ᒪᓂᒻᒥᓪᓗᑕ ᑐᓴᕋᑦᓴᓂᑦ ᓂᕈᐊᖅᑕᓯᓐᓂᒃ ᑐᓴᕋᑦᓴᓂᐊᕐᕕᒋᒍᒪᔭᑦᓯᓐᓂ. ᑲᒪᑦᑎᐊᕐᓗᑕ 
ᑐᑭᓯᒋᐊᕈᑎᑦᓴᓂᒃ ᐊᑐᕐᓗᑕ, ᖃᐅᔨᒪᓂᖅᓴᐅᓂᐊᖅᑐᒍᑦ ᐃᓕᑦᓯ ᐱᔪᒪᔭᖏᓐᓂᒃ, ᐱᐅᓯᒋᐊᖅᑎᑦᓯᓗᑕ 
ᐊᑐᐃᓐᓇᐅᓂᖏᓐᓂᒃ ᐊᒻᒪᓗ ᐊᑐᖅᑕᐅᔪᓐᓇᕐᓂᖏᓐᓂᒃ ᐱᔨᑦᓯᕋᐅᑎᕗᑦ. ᑐᕌᒐᕆᔭᕗᑦ ᑐᑭᓯᐅᒪᑦᓯᐊᕐᓂᖅᓴᐅᖁᓪᓗᑕ 
ᐊᒻᒪᓗ ᐃᓚᐅᑎᑦᓯᓂᖅᓴᐅᖁᓪᓗᑕ ᐱᔨᑦᓯᕋᖅᑕᐅᑦᓯᐊᖏᑦᑐᓂᒃ, ᐱᖃᓯᐅᑎᓪᓗᒋᑦ ᐃᓅᓱᑦᑐᑦ ᐊᒻᒪᓗ 
ᑎᑭᑉᐸᓪᓕᐊᓕᓵᖅᑐᑦ, ᐱᔨᑦᓯᕋᕐᓂᒃᑯᑦ ᓇᓃᓐᓂᖏᓐᓂᒃ ᖃᕆᑕᐅᔭᒃᑯᑦ. 

ᐃᓄᓐᓂᒃ ᑲᑎᑎᑦᓯᓂᖅ 
ᐊᖏᖅᓯᒪᑦᓯᐊᖅᑐᒍᑦ ᑲᓲᒪᑎᑦᓯᓂᕐᒥᒃ ᓄᓇᓕᓕᒫᓂᒃ, ᑭᖑᕚᕇᓂᒃ ᐊᒻᒪᓗ ᓇᑭᖔᖅᓯᒪᓂᑦᑎᓐᓂᒃ, ᐊᒻᒪᓗ ᓴᖅᑭᑦᓯᓂᕐᒥᒃ 
ᐃᓂᑦᓴᓂᒃ ᐅᖃᖃᑎᒌᒍᑕᐅᒍᓐᓇᖅᑐᓂᒃ ᐊᒻᒪᓗ ᑐᑭᓯᐅᒪᖃᑎᒌᒍᑕᐅᒍᓐᓇᖅᑐᓂᒃ ᖁᕕᐊᓲᑎᖃᖅᑐᓂᒃ 
ᐱᐅᔪᒻᒪᕆᐅᓂᖏᓐᓂᒃ ᐃᓕᖅᑯᓯᕗᑦ ᐊᒻᒪᓗ ᓴᙱᓕᖅᐹᓪᓕᖅᑎᑦᓯᓗᑕ ᓂᕈᐊᕈᓐᓇᕐᓂᕐᒥᒃ. ᐸᕐᓇᓯᒪᑦᓯᐊᕆᐊᕈᑎᑎᒍᑦ 
ᑲᑐᔾᔨᖃᑎᒌᓐᓂᒃᑯᑦ ᐊᒻᒪᓗ ᐊᔾᔨᒌᙱᑦᑐᑎᒍᑦ ᑐᓴᕋᑦᓴᖃᖅᑎᑦᓯᓂᒃᑯᑦ, ᐃᑲᔪᕐᓂᐊᖅᑐᒍᑦ ᓵᓚᖃᕆᐊᕈᑎᒋᓗᒋᑦ 
ᓱᓕᙱᑦᑐᓂ ᑐᓴᕋᑦᓴᖃᖅᑎᑦᓯᔪᑦ, ᐃᑲᔪᕐᓗᑕ ᑐᓴᕋᑦᓴᓕᕆᓂᖅᑎᒍᑦ ᑐᑭᓯᐅᒪᓂᕐᒥ ᐊᒻᒪᓗ ᐃᑲᔪᖅᑐᐃᓗᑕ 
ᐃᓕᖅᑯᓯᑐᖃᕐᓂᒃ ᓴᖅᑭᔮᖅᑎᑦᓯᓂᕐᒥᒃ. ᑕᒫᓃᓐᓂᐊᖅᑐᒍᑦ ᖁᕕᐊᓇᖅᑐᑎᒍᑦ ᐊᒻᒪᓗ ᐅᐱᒍᓱᓐᓇᖅᑐᑎᒍᓪᓗ ᐊᒻᒪᓗ 
ᐊᑦᓱᕈᕐᓇᖅᑐᑎᒍᑦ, ᓴᖅᑭᑦᓯᓗᑕ ᐊᑑᑎᖃᑎᒌᓐᓂᕐᒥᒃ. 

